
᭗᭖

ᬓᬗᬚᬶᬧᬲᬗ᭄ᬕ᭄ᬭᬦ᭄᭞ᬳᬧᬂᬫᬩᬳᬦ᭄ᬫᬗ᭄ᬭᬭᬶᬲ᭄᭞ᬫᭂᬥᬮᬢᬶᬢ᭄ᬬᬂᬢ᭄ᬯᬦ᭄ᬧᬸᬢ᭄ᬭᬶ᭞ᬲᬓᬶᬂᬓᬫᬮᬦᬾᬭᬢᬸ᭞ᬫᬶᬯᬄᬧᬗᬗ᭄ᬲᬸᬄᬧᬗᭂᬫ᭄ᬩᬦ᭄᭞ᬩᬾᬜ᭄ᬚᬗᬦᬾᬢᬶᬢ᭄ᬬᬂᬗ᭄ᬭᬭᬶᬲ᭄᭞ᬫᬗᬸᬫ᭄ᬩ

ᬭ᭞ᬗ᭄ᬳᬶᬂᬧᬸᬢ᭄ᬭᬶᬦᬾᬤᬶᬧᬲᬗ᭄ᬕ᭄ᬭᬳᬦ᭄᭟ᬳᬓᬾᬦ᭄ᬢᭂᬦ᭄ᬭᬢᬸᬓᬦ᭄ᬤᬜ᭞ᬫᬗ᭄ᬤᬾᬲᬶᬤ᭄ᬥᬢᬢᬲ᭄ᬳᬸᬦᬶᬂ᭞ᬦᬗ᭄ᬳᬶᬂᬮᬾᬤᬂᬓᬬᬸᬦ᭄ᬳᬶᬤ᭞ᬩᭂᬮᬶᬫᬶᬲᬭᬬᬂᬳᬤᬶ᭞ᬓᬾᬦ᭄ᬓᬾᬦ᭄ᬳᬶᬤᭂᬧ᭄ᬳᬤᬶᬚᬦᬶ᭞ᬫᬲᬯᬸᬃᬳᬶ

ᬤᬢ᭄ᬯᬦ᭄ᬕᬮᬸᬄ᭞ᬦ᭄ᬤᬯᭂᬕᬂᬭᬢᬸᬦ᭄ᬤᬯᭂᬕᬂ᭞ᬳᬕᬾᬬᬂᬗᬋᬋᬄᬳᬸᬕᬶ᭞ᬢ᭄ᬯᬦ᭄ᬧᬸᬢ᭄ᬭᬶ᭞ᬫᬦ᭄ᬤᬸᬭᬢ᭄ᬦᬫ᭄ᬭᬶᬓᬶᬳᬚᬓ᭄᭟ᬫᬗ᭄ᬤᬾᬲᬫ᭄ᬧᬸᬦᬂᬓᬳᬸᬘᬧ᭄᭞ᬭᬶᬂᬚᬕᬢᬾᬳᬗ᭄ᬕᬾᬦ᭄ᬩᭂᬮᬶ᭞ᬭᬾᬄᬳᬦᬓ᭄ᬪᬓ᭄ᬢᬶ

ᬢᬺᬱ᭄ᬡᬵ᭞ᬩᭀᬬᬜᬦ᭄ᬤᬂᬩᭂᬮᬶᬮᬮᬶ᭞ᬮᬶᬧ᭄ᬬᬵᬭᬶᬂᬳᬦᬓ᭄ᬲᬸᬩᬓ᭄ᬢᬶ᭞ᬫᬗ᭄ᬤᬢᬦ᭄ᬯᬾᬦ᭄ᬢᭂᬦ᭄ᬜᭂᬤᬸᬯᬸᬂ᭞ᬢ᭄ᬯᬦ᭄ᬧᬸᬢ᭄ᬭᬶᬫᬦ᭄ᬤᬸᬭᬢ᭄ᬦ᭞ᬫᬦᬳᬂᬢᬶᬢ᭄ᬬᬂᬦᬾᬫᬗ᭄ᬓᬶᬦ᭄᭞ᬦᬯᬶᬓᬭᬶ᭞ᬳᬶᬭᬶᬓᬵᬭᬶᬂᬧᬲ

᭗᭗

ᬗ᭄ᬕ᭄ᬭᬳᬦ᭄᭟ᬤᬸᬓ᭄ᬫᬦ᭄ᬢᬸᬓᬾᬲᬓᬶᬂᬓᬾᬦ᭄ᬤ᭄ᬭᬦ᭄᭞ᬳᬯᬶᬦᬦ᭄ᬮᬮᬶᬜᬶᬫ᭄ᬧᬗᬶᬦ᭄᭞ᬫᬲᬯᬸᬃᬮᬾᬮᬕᬫ᭄ᬩᬭ᭞ᬩᭂᬮᬶᬳᬾᬤᬍᬫ᭄ᬭᬶᬂᬳᬤᬶ᭞ᬤᬾᬦᬶᬂᬳᬶᬭᬵᬕᬢᬶᬕᬢᬶ᭞ᬳᬦᬓᬾᬍ

ᬕᬵᬫᬫᬥᬸ᭞ᬓᭂᬜᭂᬫ᭄ᬢ᭄ᬯᬦ᭄ᬧᬸᬢ᭄ᬭᬶᬦᬶᬫ᭄ᬩᬮ᭄᭞ᬗᬸᬤ᭄ᬬᬂᬢᬶᬢ᭄ᬬᬂᬢ᭄ᬯᬭᬲᬸᬤ᭄ᬥᬶ᭞ᬗᭂᬮᬄᬫᬥᬸ᭞ᬓᬾᬯᬦ᭄ᬢᭂᬦ᭄ᬫᬗ᭄ᬤᬢᬭᬫ᭄ᬢᬫ᭄᭟ᬦᬾᬦᬾᬚᬦᬶᬲᬸᬩᬲᬶᬦᬄ᭞ᬧᬥᬵᬳᬭᬸᬲ᭄ᬮᬦᬂᬳᬶᬲ᭄ᬢ᭄ᬭᬶ᭞ᬩᬩᬯᭀ

ᬲᬾᬲᬸᬩᬧ᭄ᬭᬕᬢ᭄᭞ᬮᬯᬸᬢ᭄ᬮᬾᬮᬕᬫ᭄ᬩᬭᬕ᭄ᬮᬶᬲ᭄᭞ᬫᬦ᭄ᬤᬩ᭄ᬤᬩ᭄ᬭᬭᬶᬲ᭄ᬫᬗᬫ᭄ᬩᬶᬮ᭄᭞ᬧᬦᬳᬾᬯᬶᬰᬾᬱᬮᬯᬸᬢ᭄᭞ᬮᬾᬮᬕᬫ᭄ᬩᬭᬫᭂᬦ᭄ᬢᬗᬂ᭞ᬲᬫ᭄ᬧᬸᬦᬾᬓᬍᬧᬲ᭄ᬕᭂᬮᬶᬲ᭄᭞ᬳ᭄ᬭᬸᬧᬦᬄᬳᬾ

ᬗᬸᬗ᭄ᬲᬶᬳᬦ᭄ᬢᬩ᭄ᬭᬢ᭟ᬢᬸᬃᬭᬚᬮᬾᬮᬕᬫ᭄ᬩᬭ᭞ᬫᬍᬘᬢ᭄ᬳᬓᭂᬥᬧ᭄ᬧ᭄ᬭᬧ᭄ᬢᬶ᭞ᬫᬦᬧᬓ᭄ᬤᬶᬳᬦ᭄ᬢᬩ᭄ᬭᬢ᭞ᬳ᭄ᬭᬸᬧᬦᬳᬾᬗᬩᬦᬶᬦ᭄᭞ᬓᬧᬲᬗ᭄ᬕ᭄ᬭᬳᬦ᭄ᬫᬗ᭄ᬭᬭᬶᬲ᭄᭞ᬤᬧᭂᬢᬂᬫᬓᭂᬚᬂᬩᭂᬗᬸᬮ᭄᭞

